
Aperis unu el la sensaciaĵoj de la Kristnaska hungarlingva
librooferto, 
represo de

„Emlekkdnyv a Szekely Nemzeti Mŭzeum 
50 eves jubileumara”

(Memorlibro por la 50 jara jubileo de la Sikula Nacia Muzeo), aperinta la 
unuan fojon en la jaro 1929, en du volumoj, kiuj kune kostas 470,- Ft. 

Depost la libro d« Balazs Orban ĝi estas la plej altnivela 
libro, verkita pri sikula temo.

Omaĝe al la 110 jara jubileo de la Sikula Nacia Muzeo.
La Eldonejo por ĉiu vendita libro transpagos 10,- forintojn 

al la konto de helpo al la rifuĝintoj el Transilvanio.
Adreso:

CASiriDR & IPCILLIJS
Komerca, Teknika kaj Reklamperanta Etkooperativo

1011 Budapest, Fo u. 56-58. VI.42.

Mi mendas ĉe Vi la libron „Emlekkonyv a Szekely Nemzeti Mŭzeŭm 
50 eves jubileumŭra” en ......ekzempleroj.
Mi promesas pagi la prezon de la libro kaj la sendkostojn ĉe ties ricevo.
Nom o:...................................................
Adreso:.................................................

DE
KVANTO
AL
KVALITO

Hungara Esperanto-Asocio dum la lastaj jaroj rikoltis multajn laŭ- 
dojn, atingojn, kaj fariĝis unu el la plej fortaj asocioj de Esperantio. Nun 
komence de la jaro 1989 jam estas sperteblaj signoj de limoj de kvanta 
evoluo. Ĝis lafino de la pasinta jaro ankoraŭ altiĝis eĉ la nombro de la 
anaro de HEA, sed la ŝanĝiĝo de la rilato inter la diversaj membrokate- 
gorioj jam signas la novajn tendencojn; pli kaj pli multaj surprenas nur 
malpli da ŝargoj kaj finance kaj labore. Evidente la novan sintenon al Es- 
peranto forte motivas ankaŭ la molfavoriĝanta ekonomia situacio de 
Hungario kaj la demokratiiĝado de la hungara socio.

Kiel plu? La respondo sendube povas esti nur la kvalita evoluo. La 
ĉefa tasko povas esti — anstataŭ varbi novulojn — montri al tiuj 40-50 
mil hungaroj kiuj dum la pasinta duonjarcento jam lemetis, lemis aŭ eller- 
nis Esperanton, kiel ili povas uzi ĝin en la interhoma komunikado, mon- 
tri tion, kiujn bezonojn jam nun Esperanto povas kontentigi.

Kompreneble pri la origina celo, pri la disvastigo de Esperanto ni ne 
volas rezigni, sed ni varbu unuavice tiujn kiuj jam nun povas uzi la ling- 
von, tiujn, kies bezonojn la lingvo kaj la movado jam nun povas kontenti- 
gi, kaj kompreneble ni atendas ankaŭ tiujn kiujpretas agi por la disvastigo 
de la uzado de Esperanto.

Feliĉe en HEA apud la kvanta evoluo ĉiam vivis la strebado por kvali- 
ta evoluo — ne senrezulte. La aplikado de Esperanto en diversaj fakoj re- 
zultigis rimarkeblajn atingojn, ni pensu pri fervojistoj, medicinistoj, 
komputistoj, ekonomikistoj, lingvistoj, kaj pri tiuj niaj fervoraj sciencistoj 
kiuj favore formas la opinion ankaŭ de la plej altaj sciencaj rondoj.

Eblas trovi pozitivajn ekzemplojn pri kvalita agado ankaŭ en la eldona 
laboro de HEA. Verŝajne proporcie ambaŭterene HEA estas en la unua 
loko. La vigla eldona agado evoluigis la malnovajn kaj elvokis novajn in- 
telektulojn de Esperantio.

Dum la pasinta jaro aperis novaj postuloj, defioj por la intelektularo 
de HEA. La unua estis: produkti, dubli filmon profesinivele, la dua estis 
pmvi la peran rolon de Esperanto, tradukante la perlojn de diversaj kultu- 
roj hungaren. Ni devas konfesi ke ambaŭ defioj kiujn direktis al ni la du- 
blado de „Mefisto” kaj la hungarlingva revuo Tekintet, atingis nin 
nepretaj.

Do, la kvalita evoluigo de HEA ne estas senbaza, sedformi la pensma- 
nieron estas multe pli malfacile ol adeptigi novajn homojn, ĉar temas pri 
ni mem. Ni devas kredi je tio, ke nia celo ne estas simple varbi novajn ho- 
mojn, sed disvastigi la aplikadon, uzadon de Esperanto. Porprilabori ĉiri- 
late nian novan koncepton, mi alvokas la legantaron de Hungara Vivo!

Raportas: Vilmos Benczik 
Fotoj de Zoltan Fejer

Tago,
kiu verŝajne fariĝos historia

Antaŭ 141 jaroj, la 15an de marto 
1848 en Hungario eksplodis burĝa 
revolucio, kiu — malgraŭ sia malven- 
ko — esence likvidis la feŭdisman so- 
cian sistemon por ĉiam. Tiu 
revolucio certe estas unu el Ia plej 
gloraj ĉapitroj de la hungara historio, 
tial ĝi kreskigis tre fortajn radikojn 
en la hungara nacia konscio. Pro la 
specialaj aspektoj de la hungara his- 
toria evoluo la datreveno de tiu revo- 
lucio ĉiam havis certan 
kontraŭreĝiman, opozician karakte- 
ron. Tiel estis en la tempo de la Aŭs- 
tra-Hungara Monarkio, kiam ĝi 
havis netan kontraŭ-Habsburgan ka- 
rakteron, tiel dum la intermilita pe- 
riodo, kiam la maldekstraj politikaj 
fortoj emfazis la plebisman aspekton 
de tiu revolucio, kaj samtiel depost 
1948 ĝis nun, kiam homoj elektis 
tiun tagon por emfazi sian hungare- 
con, por kontraŭpesi la ŝtatan politi- 
kon, kiu emis ignori la naciajn 
sentojn de la loĝantaro.

La reĝimoj mem rilatis nekohere 
al tiu ĉi festotago. Ili alterne provis 
eluzi ĝin por pravigi siajn celojn, aŭ 
simple ignoris ĝin, eĉ provante mal- 
helpi ke la popolo „tro brue” festu 
ĝin. Sekve de tio ekz. dum la lastaj 
tri jardekoj tiu tago estis oficiale sim- 
pla labortago, kaj nur aŭtune de la 
pasinta jaro ĝi estis proklamita fes- 
totago sen laboro (kaj la 7a de no- 
vembro refariĝis labortago).

Dum la lastaj ĉ. dudek jaroj la 15a 
de marto ĉiujare kaŭzis kapdolorojn 
al la partia estraro kaj al la polico. 
Preskaŭ ĉiujare antaŭ tiu dato estis 
arestitaj — eble nur por du-tri tagoj 
— suspektindaj opoziciaj personecoj, 
tamen aperis neleĝe presitaj politi-
kaj flugfolioj, kaj okazis pli-malpli 
grandaj demonstracioj, kiujn la poli- 
co pli-malpli perforte disigis. La in- 
terveno de la polico estis aparte forta

,,La 15a de marto apartenas al la tuta nacio" — legeblas sur la tabulo, kiun portas ia de- 
monstraciantoj de la Hungara Socialisma Laborista Partio. Tiuj vortoj diskutas kun la sinte- 
no de la opoziciaj organizaĵoj, kiuj opinias, ke hungaraj komunistoj — pro la longa 
ignorado de tiu ĉi festo perdis la rajton primemori ĝin.

Vigla muziko gajigas la marŝadon al la „oficiala" festo antaŭ la Nacia Muzeo...

La ,,oficiala" festo ĉe la Nacia Muzeo. 30 mil homoj aŭskultis ĉi tie la paroladojn de la oratoroj de tri partioj: de la Hungara Socialisma 
borista Partio, Hungarlanda Socialdemokrata Partio kaj Etbienula Partio.

kaj kruda antaŭ tri jaroj, en 1986, 
kiam sur Cenponto en Budapeŝto 
pluraj centoj da gejunuloj estis ataki- 
taj kaj gumbastone „instruitaj” pri 
tio, kio estas „ordo”.

En la pasinta jaro — nur du mona- 
tojn antaŭ la partia konferenco — la 
demonstracion partoprenis ĉ. 25 mil 
homoj. Tiu demonstracio portis pure 
opozician karakteron, tamen polica 
interveno ne okazis, sed la gazetaro 
praktike prisilentis ĝin.

Timoj kaj angoroj

Cijare jam estis evidente, ke la fes- 
tado de la 15a de marto estos plene 
libera. Jam en januaro la Hungara 
Socialisma Laborista Partio (HSLP) 
iniciatis, ke oni festu kune, t.e. ke la 
novaj opoziciaj organizaĵoj prime- 
moru la historian daton kune kun 
HSLP. En kelkaj provincaj urboj tia 
„koalicia” festado povis realiĝi, sed 
en Budapeŝto ne. La opoziciaj orga-

nizaĵoj rifuzis festi kune kun tiuj, 
„kiuj antaŭ nur tri jaroj sendis poli- 
cistojn kontraŭ la festantoj”.

Ciukaze, signifa parto de la 
loĝantaro antaŭtimis perfortajn 
eventojn. Vane la ministro pri inter- 
naj aferoj certigis en la televido, ke la 
aŭtoritatoj tute ne volas limigi la civi- 
tanojn en la festado, la 14an de marto 
en la Budapeŝtaj vendejoj mankis 
pluraj nutraĵoj, ĉar multaj stokis ĉe 
si kvantojn sufiĉajn por semajnoj. Eĉ 
klerajn homojn, intelektulojn kaptis 
paniko. Kiam mi rakontis al miaj ge- 
kolegoj (instruistoj de altlernejo), ke 
mi partoprenos la demonstracion 
kune kun mia dekjara filino, ili dekla- 
ris min senrespondeca frenezulo. Iuj 
timis la agresivecon de la polico, aliaj 
tiun de kelkaj tro laŭtaj opoziciaj or- 
ganizaĵoj.

La „oficiala” festo

La oficiala ŝtata festo okazis sur la

loko de la iamaj eventoj, antaŭ la Na- 
cia Muzeo. Tie kunvenis ĉ. 30 mil ho- 
moj, kaj malgraŭ la antaŭa negativa 
starpunkto partoprenis en la aranĝo 
ankaŭ du renaskiĝintaj historiaj par- 
tioj: Hungarlanda Socialdemokrata 
Partio (HSDP) kaj Etbienula Partio 
(EP). Giaj reprezentantoj faris mal- 
longan paroladon — tiuj verdire ne 
estis aparte impresaj. La oratoro de 
HSLP estis unu el la reprezentantoj 
de la reforma alo, Rezso Nyers (ce- 
tere, iama socialdemokrato). (Imre 
Pozsgay, la figuro n-ro 1 de la refor- 
ma alo estis sendita — pro neklarige- 
blaj motivoj — al la provinca urbo 
Gyor. Lia nomo certe altirus pli da 
homoj al la oficiala festo.) Tamen, 
Rezso Nyers prononcis vere elstaran 
paroladon. Li pledis por la nacia sen- 
dependeco, kaj aludis la historion, 
kiam la aferoj de Hungario decidiĝis 
en Vieno (ĝis 1918), en Berlino 
(dum la intermilita periodo), kaj an- 
kaŭ tiujn periodojn, kiam la „hungara

La statuo de SĜndor Petfifi sur la Danuba bordo. Ĝi estas historie tradicia loko de opozi- 
ciaj manifestacioj. 31 sendependaj organizaĵoj kaj partioj ĉi tie komencis sian tuttagan 
programon.

politiko estis tele-direktita el Mosk- 
vo”. Tiuj liaj vortoj rikoltis grandan 
aplaŭdon.

Tuttaga demonstracia 
programaro

de 31 opoziciaj organizaĵoj

31 opoziciaj organizaĵoj kaj partioj 
aranĝis tuttagan demonstracian pro- 
gramaron, kiu komenciĝis ĉirkaŭ 
tagmezo ĉe la Petofi-statuo sur la 
Danuba bordo — tradicia loko de

opoziciaj aranĝoj antaŭ kaj post la 
dua mondmilito.

Ankaŭ ĉe la oficiala festo oni povis 
legi piprajn sloganojn, postulojn sur 
la tabuloj, kiujn portis la demonstra- 
ciantoj. Sed ĉi tie aperis postuloj, por 
kiuj nur antaŭ unu jaro la portanto ri- 
cevus almenaŭ — du jarojn... en mal- 
liberejo. „Liberecon, demokration!”, 
„For la partio-ŝaton!, „Rajtojn ansta- 
taŭ ideologio!”, „For la polico-ŝta- 
ton!”, „Freedom for Vaclav Hŭvel!”

La amaso ekmarŝis al la sidejo de 
la Hungara Televido. Sur la placo an-

taŭ la sidejo kolektiĝis ĉ. 90 mil ho- 
moj. Sur tiu placo troviĝas ankaŭ la 
ambasadejo de Usono — kiel poste 
mi ekscias, en la demonstracioj par- 
toprenis ankaŭ Mark Palmer, la am- 
basadoro de Usono. Ĉu li konsultis 
anticipe la hungarajn aŭtoritatojn? 
Oni ne scias, sed verŝajne jes, ja sen 
tio lia partopreno kaŭzus diploma- 
tiajn konfliktojn. Sed li ja estas tenis- 
partnero de Miklos Nĉmeth, la 
hungara ĉefministro, kaj bona amiko 
de Stukalin, la soveta ambasadoro en 
Budapeŝto...

Konata hungara aktoro laŭtlegis la 
12-punktan postularon de la 31 opo- 
ziciaj organizaĵoj. (En 12 punktoj 
formulis sian postularon ankaŭ la re- 
volucio en 1848, kaj ekzistis 12-punk- 
ta postularo ankaŭ en 1956.) Poste 
okazis la planita simbola okupo de la 
Televido far la demonstraciantoj. Sur 
la fasado de la konstruaĵo aperis 
grandega surskribo: „Liberan Hun- 
garan Televidon!” Sekvis parolado 
de la reprezentanto de Hungara De- 
mokrata Forumo, poeto D6nes Csen- 
gey. Li emfazis, ke la popolon oni ne 
bezonas timi, ĉar la popolo sentas 
sian respondecon, kaj aldonis: „Nun 
ni festas aparte, sed tio ne nepre oka- 
zu tiel ankaŭ venontjare. Komenciĝu 
intertraktoj inter ni kaj la reprezen- 
tantoj de la potenco, tiel, ke oni ak- 
ceptu nin egalrangaj politikaj 
partneroj.”

La demonstracion partoprenis an- 
kaŭ du signifaj eksterlandaj grupoj. 
La reprezentantoj de la organizaĵo 
„Romania Libera” portis trilingvan 
(hungaran-rumanan-germanan) ta- 
bulon „TransiIvanio estas la nia!” 
Alia grupo estis la reprezentantoj de 
la pola sindikato „Solidarnoŝĉ” — 
ĉefe laboristoj, kiuj nuntempe labo- 
ras en Hungario.

Kaj la polico?

La polico kondutis ĉie konforme al 
tio, kion promesis la ministro pri in- 
ternaj aferoj en la televido. Oni povis 
vidi sur la stratoj ne pli da policistoj, 
ol kiom estis nepre necese por certigi 
la marŝadon de preskaŭ 100 mil ho- 
moj. Kaj notinde: la policistoj ne ha- 
vis armilon kaj eĉ ne gumbastonon, 
sed ili ĉiuj surhavis nacikoloran ko-



„Liberan Hungaran Televidon" — postulas 31 organizaĵoj kaj multaj dekmiloj da homoj antaŭ la sidejo de la Hungara Televido. ĉi tie la 
popolo simbole „okupas" la Hungaran Televldon, kaj estas laŭtlegata la 12-punkta postularo de la opoziciaj organizajoj kaj partioj. Ves- 
pere la televido detale raportis pri la evento.

kardon. Mi havas 44 jarojn, sed dum 
mia vivo la unuan fojon mi vidis hun- 
gara policiston — inkluzive trafikpo- 
licistojn! — sen armilo kaj 
gumbastono... estis agrabla travivaĵo. 
Vespere en la televido la gazetara 
ĉefo de la Ministerio pri Internaj 
Aferoj kaj la reprezentanto de la 
opoziciaj organizaĵoj kime informis, 
ke en la tuta lando okazis eĉ ne imu 
polica interveno dum tiu tago. Eĉ pli 
agrabla travivaĵo!

Iom pri la postularo

Fakte pluraj eroj de la 12-punkta 
postularo de la opoziciaj organizaĵoj 
kaj partioj jam estas plenumitaj aŭ 
plenumataj. Aliaj — kiel tiu pri la re- 
preno de la historia blazono de Hun- 
gario — estas certe plenumotaj. Pliaj 
punktoj — kiel tiu pri racia ekonomia 
politiko — aperas ankaŭ en la pro- 
p-amo de HSLP, tamen, oni havas

56-68-81 -  legeblas sur la tabulo. La unua cifero aludas la hungaran popolan insurekcion 
de la jaro 1956, la dua la „Pragan printempon" de 1968, kaj la tria la Pollandajn eventojn 
de 1981, kun averto, ke 6iuj tri provoj finiĝis kun malvenko.

,,ĉenponto” -  unu el la juveloj de Budapeŝto. Antaŭ tri jaroj ĉi tie la polico atakis de du 
flankoj kelkajn centojn da demonstraciantaj gejunuloj, kaj eklaboris la gumbastonoj...

dubojn pri ties plenumiĝo. Nun mi 
tuŝu ĉi tie tiujn punktojn, pri kiuj dis- 
kutoj estas atendeblaj.

„Rehonorigo de la revolucio- de 
1956. Oni proklamu nacia festo la 
23an de oktobro.” Okaze de la 15a 
de marto aperis eĉ tri libroj pri Imre 
Nagy, ĉefministro de Himgario en 
1956, kiu estis ekzekutita en 1958. 
Tiuj libroj absolute pledas por la re- 
honorigo, kiu pli-malpli baldaŭ certe 
okazos, kvankam ne estas maleble, ke

Jozefo Bem (1794-1850), la fama pola re- 
voluciulo estis legena figuro ankaŭ de la 
hungara liberecbatalo de 1848/49. La 15an 
de marto ankaŭ lia statuo okazis pluraj de- 
monstracioj. Unu el tiuj partoprenis ankaŭ 
la aktivuloj de la pola sindikato ,,Solidar- 
noŜĈ”.

tio kondukos al la disfendiĝo de 
Hungara Socialisma Laborista Par- 
tio, ja la rehonorigo verŝajne estos 
neakceptebla por la alo de funda- 
mentanoj. Sed proklami nacia festo 
la 23an de oktobro — tio verŝajne el- 
vokos eĉ pli vastajn diskutojn...

„Oni malfondu la Laboristan Mili- 
cion.” Tiu ĉi postulo same kaŭzos 
problemojn nur por la fundamentana 
alo de HSLP, ja tiu Milicio vere ne 
plu estas socie pravigebla. Verŝajne 
ĝia malfondo estas nur afero de 
tempo.

„Neŭtralan, sendependan Hunga- 
rion. Oni retiru la sovetajn trupojn el 
nia lando. Oni forigu el la hungaraj 
festotagoj la 7an de novembro.” Nu, 
la lasta ero de tiu postulo jam estas 
plenumita. Kio koncernas la du an- 
taŭajn frazojn, mi havas fortajn du- 
bojn, kiel mi eksplikis tion jam en la 
antaŭa numero konekse kun la eldiro 
de Bogomolov. Nun mi citas la pen- 
sojn de la okcident-germana ekskan- 
celiero Schmidt: „Ce kreiĝo de 
neŭtrala Hungario kaj eventuale neŭ- 
trala Pollando kiel rezonus Sovetio? 
Kiel ĝi vidus certigita la pozicion de 
siaj trupoj en GDR?” Jes, ĝuste. Tia 
paŝo povus veki maltrankvilon en 
Moskvo, kaj tiu maltrankvilo fortigus 
la pozicion de la fundamentana/orto- 
doksa alo en la soveta partio. Entute, 
tia paŝo — en la nuna intemacia stra- 
tegia situacio — povus malfavore in- 
flui la estonton de la Gorbaĉova 
perestrojko, eventuale kaŭzi ĝian ple-

nan fiaskon. Estus bone, se la opozi- 
ciaj organizaĵoj konsiderus ankaŭ 
tiajn vidpunktojn, antaŭ ol formuli 
postulojn kiuj je unua aŭdo estas 
certe simpatiaj, sed ili transpasas la 
kadrojn de la hungara interna politi- 
ko.

Freŝaj konkuldoj

La ĉefa konkludo de tiu ĉi tago, 
kiu verŝajne fariĝos historia, estas 
tio, ke demokratio ne kondukas al 
anarkio, kiun multaj timis. La popolo 
montris maturecon, kaj tiuj, kiuj sto- 
kis hejme panon por du semajnoj, 
nun ricevis bonan lecionon.

La eksterlandaj ehoj estis tiaj, 
kiajn ni atendis. Ce la aliancanoj: en 
Moskvo kaj Varsovio simpatio, en 
Sofio hezito, en Prago hezita mala- 
probo, en Bukureŝto kaj Berlino si- 
lento. En okcidento ĝenerale 
simpatio, aŭ silento, ĉar el Orienta 
Eŭropo estas raportindaj nur policaj 
intervenoj, strikoj, arestoj. Paca festo 
ne, eĉ se ĝi estas politike multkolora.

Montriĝis, ke la popolo havas po- 
litikan kulturon, male al iuj opoziciaj 
gvidantoj, kiuj iom senesperiĝinte 
mokis la ŝtatan potencon, ĉar ĝi tole- 
ris ĉion ĉi... Sed tio estas nur efemera 
fenomeno, infanaĝa malsano de la 
demokratio. Cu tiuj malsanoj vere 
forpasos, tion montros la sekvaj mo- 
natoj...


